
O knjizi:  Robert J. Donia knjigom ISLAM POD DVOGLAVIM ORLOM: Muslimani Bosne i Hercegovine 
1878-1914. postao jedan od autoriteta za razdoblje moderne bosanskohercegovačke povijesti. 
Prijevodom na bosanski jezik pruža se mogućnost široj publici, koja se zanima historiografskom 
produkcijom, da se upozna sa djelom čiji je metodološki pristup osvježenje u usporedbi sa 
metodološkim usmjerenjima prisutnim u našim historiografskim djelima. Radi se o knjizi u kojoj se 
raspravlja o položaju bosanskih muslimana u godinama kada se zastava Habsburške dinastije sa 
Dvoglavim orlom lepršala nad Bosnom i Hercegovinom (1878-1918). Dakle, o razdoblju kada su 
bosanski Muslimani, po prvi puta, stvorili svoje političke organizacije, koje su izražavale njihove 
ekonomske, vjerske i političke interese. Osnovnu sadržinu knjige ne čine same političke organizacije, 
njihovi programi i djelovanje, nego slika jednoga društva iz kojega izrastaju te organizacije. Kako bi 
uspješno pratio proces političkoga sazrijevanja Bošnjaka, Donia istražuje djelovanje lokalnih 
bošnjačkih elita, prije svega u gradovima Mostaru, Travniku i Sarajevu. Bez obzira što neki naši, 
osobito sarajevski, historičari negiraju općenito postojanje društvenih elita, Donia je apsolutno 
opravdano bošnjačko društvo ovoga vremena promatrao kao strukturirano društvo (elita, seljaštvo i 
građanski niži sloj), i zasebno izdvojio bošnjačku elitu (koju čine "tri podgrupe: vjerski funkcioneri, 
trgovinski poduzetnici i zemljoposjednici. Knjiga Roberta Donie Islam pod Dvoglavim orlom je dobro 
argumentirana historija bosanskih muslimana u vremenu austrougarske vladavine u Bosni. Ona je 
nezaobilazno djelo u historijskoj znanosti, zanimljivo je pisana, a njezin se autor uvrstio u red "jednog 
od najboljih inozemnih poznavatelja novije historije Bosne i Hercegovine". 

 

 

O autoru: Robert J. Donia diplomirao je historiju na Sveučilištu u Michiganu. Znanstveni je suradnik u 
U-M Centru za ruske, istočnoeuropske i euroazijske studije i član savjetodavnog vijeća Weiser centra 
za nove demokracije. Autor je ili koautor više knjiga o Bosni i Hercegovini. Donia se povukao kao 
stalni potpredsjednik s Merrill Lynch 2000.godine. Posljednjih godina držao je obuke na području 
Balkana kako bi održao brifing američke jedinice Nacionalne garde i vojske koja se pripremala za 
raspoređivanje u Bosnu i na Kosovo. Kao vještak optužbe na Međunarodnom krivičnom sudu za bivšu 
Jugoslaviju u Hagu, dao je svjedočenja u nekoliko slučajeva, uključujući i onog Slobodana Miloševića. 
Donijeve publikacije uključuju Radovan Karadžić: Arhitekt bosanskog genocida (2015), Sarajevo: 
Biografija (2006), i Bosna i Hercegovina: Tradicija izdana (s Johnom V. A. Fineom, 1994). 

